    Cofnodion Cyfarfod Fforwm Coleg
          Fforwm Traws-Goleg Ôl-raddedig a Addysgir 
            

	 Dyddiad: 12/03/2025
	Amser: 10:30-12:00
	 Lleoliad: Teams 

	 Cadeirydd: 
	 Micaela Panes (IL Ôl-raddedig) 

	 Cofnodion: 
	 Isabella Reynolds (Cynorthwyydd Llais y Myfyrwyr)

	 Ymddiheuriadau:

	Staff:
	Cynrychiolwyr Myfyrwyr:

	





	

	 Yn Bresennol: 

	Staff:
	Cynrychiolwyr Myfyrwyr:

	
Rob Gossedge – Deon Ôl-radd a Addysgir AHSS
Sian Lewis – Rheolwr Addysg Coleg AHSS
Rhian Howells – Staff Coleg AHSS
Amanda Tonks – Deon Ôl-raddedig BLS
Eliska Zidova - Rheolwr Addysg Coleg BLS
Julie Gwilliam – Deon Ôl-raddedig PSE
Kath Evans – Rheolwr Addysg Coleg PSE 
Karen Jenkins – Cynghorydd Myfyrwyr 
Zoë Hayne – Cydlynydd Cynrychiolaeth Academaidd 

	Mutala Fuseini - CARBS  
Amber Colborn – CARBS
Ella McKenzie - GEOPL 
Shubhankar Ghoshal Roy - JOMEC 
Chaney Price – SOCSI 
Louise Foley – HCARE 
Julie Westvik - CEMEG
Adren Poulard - COMSC

	 Diweddariad ar Gamau Gweithredu'r Panel Blaenorol:

	
Dywedodd Micaela Panes fod diweddariad wedi dod gan gynrychiolydd myfyrwyr JOMEC ynghylch problemau myfyrwyr JOMEC gyda gwresogi, peiriannau gwerthu a storio beiciau yn eu hadeilad.

Soniodd Micaela Panes am y mater a godwyd gan HCARE ynghylch cyllid ar rai o'r cyrsiau cyn-gofrestru. Gofynnodd Micaela Panes i Amanda Tonks a oedd ganddi unrhyw ddiweddariadau ar y mater hwn. Dywedodd Amanda Tonks ei bod wedi siarad â'r DLT i gael mwy o gyd-destun, a bod angen symud y mater at HIW a Medr. Dywedodd Amanda Tonks y bydd hi’n cysylltu â nhw ynglŷn â hyn erbyn diwedd y mis.


Rhoddodd Sian Lewis ddiweddariad ynghylch y problemau gyda gwresogi, peiriannau gwerthu a storfa beiciau yn JOMEC. Dywedodd Sian Lewis fod y rhain yn broblemau hysbys, ond gan nad yw'r adeilad yn eiddo i Brifysgol Caerdydd, rhaid trafod unrhyw welliannau gyda pherchennog yr adeilad, ac mae staff wrthi'n gwneud hynny. Ychwanegodd Robert Gossedge ei fod wedi codi'r mater gwresogi gyda Phennaeth yr Ystâd a bod ateb wedi'i ganfod. 




	 Adborth Cynrychiolwyr: CARBS

	
Dywedodd Amber Colborn ei bod wedi cael rhai cyfarfodydd gyda'r Ysgol Fusnes ynghylch arholiadau, megis cael mynediad at bapurau arholiad. Dywedodd Amber Colborn roedd problemau ynghylch defnydd meicroffonau yn ystod darlithoedd, a bod hynny bellach wedi'i ddatrys. Dywedodd Amber Colborn fod myfyrwyr wedi cael problemau gydag amserau eu darlithoedd, gan y gallant fod yn hir iawn a chefn wrth gefn, a bod yr Ysgol Fusnes yn edrych ar ffyrdd o wella strwythur yr amserlen ar gyfer y flwyddyn nesaf. 


	Cam Gweithredu/Penderfyniad Allweddol:                                             Pwy:                 Pryd:


	
Dywedodd Robert Gossedge ei fod yn swnio fel bod yr Ysgol Fusnes yn gweithredu'n dda ar adborth, a bod gwella strwythur amserlenni ar gyfer y flwyddyn academaidd nesaf yn gynnydd gwych. 
Cytunodd Amber Colborn, gan ddweud nad oes ganddi unrhyw gwynion am y tîm.


	 Adborth Cynrychiolwyr: GEOPL

	
Dywedodd Ella McKenzie fod y rhan fwyaf o'r materion maen nhw wedi'u codi wedi cael eu datrys, fodd bynnag mae problem barhaus ynghylch meddalwedd benodol sy'n anhygyrch ar rai cyfrifiaduron ysgol a llyfrgell. Dywedodd Ella McKenzie hefyd fod rhai problemau amserlennu wedi bod gan fod arholiadau'n cael eu cynnal mewn ystafelloedd lle'r oedd angen i fyfyrwyr ddefnyddio cyfrifiaduron yr ystafell.

	Cam Gweithredu/Penderfyniad Allweddol:                                                Pwy:                 Pryd:

	
Ni wnaed unrhyw sylwadau gan eraill.

	 Adborth Cynrychiolwyr: Ysgol y Gwyddorau Cymdeithasol

	
Dywedodd Chaney Price fod myfyrwyr SOCSI yn hynod hapus ar y cyfan. Dywedodd Chaney Price mai'r unig fater i'w godi, yn bennaf ar gyfer myfyrwyr Troseddeg, yw’r faith roedd yna gwestiwn traethawd mewn arholiad ar gyfer un modiwl. Dywedodd Chaney Price fod hyn yn anodd iawn i fyfyrwyr rhyngwladol a myfyrwyr nad ydynt yn mynychu Prifysgol Caerdydd, a'u bod yn teimlo nad oedd digon o arweiniad wedi’i roi ar hyn. Dywedodd Chaney Price fod myfyrwyr wedi cael arweiniad ar bum cwestiwn amlddewis, a oedd yn aneffeithiol wrth baratoi myfyrwyr ar gyfer eu harholiad. Dywedodd Chaney Price fod hyn wedi cael ei godi ond y dylid rhoi canllawiau gwell am arholiadau yn y dyfodol.


	 Cam Gweithredu/Penderfyniad Allweddol:                   Pwy: Robert Gossedge                 Pryd:

	
Dywedodd Robert Gossedge y bydd yn cysylltu â staff ar y cwrs Troseddeg, a’r rhaglen DLT, i wneud yn siŵr bod y mater hwn yn cael ei weithio arno.

Dywedodd Micaela Panes ei bod hi'n credu bod myfyrwyr rhyngwladol sy'n cael trafferth gydag arholiadau arddull traethawd yn broblem sy'n codi dro ar ôl tro mewn llawer o gyrsiau.

Dywedodd Julie Westvik fod myfyrwyr rhyngwladol, ym maes CEMEG, wedi ei chael hi'n anodd iawn dod i arfer ag arddull arholiadau a dysgu cemeg yn Saesneg. Dywedodd Julie Westvik ei bod hi'n gweithio gyda'r athrawon i gael mynediad at systemau cymorth mwy hygyrch i'r myfyrwyr hyn.

Ychwanegodd Amber Colborn fod CARBS wedi bod yn profi'r un peth, gyda myfyrwyr rhyngwladol yn cael trafferth gyda'r terfyn amser ar gyfer arholiadau sy'n seiliedig ar draethodau. Soniodd Amber Colborn nad ydyn nhw'n derbyn llawer o adborth gan fyfyrwyr rhyngwladol, felly mae'n anodd codi eu pryderon.

Dywedodd Chaney Price, o ran datrysiad, fod angen iddo fod yn fwy eglur bod oriau swyddfa ar gael i gysylltu â staff ynghylch cymorth gyda gwaith sy'n seiliedig ar draethodau. Dywedodd Chaney Price ei bod wedi sylwi, pan wnaeth eu harweinydd addysgu egluro oriau ei swyddfa i fyfyrwyr, fod llawer o fyfyrwyr rhyngwladol wedi cysylltu â hi am gefnogaeth. Awgrymodd Chaney Price y dylai ysgolion eraill ystyried y dull hwn.

Anogodd Karen Jenkins fyfyrwyr sy'n cael trafferth yn y meysydd hyn i gysylltu â Chyngor Myfyrwyr, sydd yno fel system gymorth i ddelio â phryderon myfyrwyr fesul achos.


	 Adborth Cynrychiolwyr: HCARE

	 
Cododd Louise Foley, pan fydd myfyrwyr ar leoliadau, fod eu horiau gwaith yn aml yr un fath ag oriau swyddfa eu goruchwylwyr. Dywedodd Louise Foley, o ganlyniad, fod myfyrwyr ar leoliadau yn ei chael hi'n anodd iawn cysylltu â'u goruchwylwyr gan mai'r unig ffordd y gallant gysylltu â nhw o fewn eu horiau swyddfa yw yn aml trwy roi'r gorau i'w hegwyliau cinio i gysylltu â nhw.

Soniodd Louise Foley am broblem gyda pharcio yng Ngorllewin Parc y Mynydd Bychan gan fod y pris i barcio am ddiwrnod, £6, yn rhy uchel i lawer o fyfyrwyr. 


	 Cam Gweithredu/Penderfyniad Allweddol:                       Pwy: Amanda Tonks                 Pryd:

	
Gwnaeth Amanda Tonks awgrymu trefnu sesiynau dal i fyny gyda goruchwylwyr, neu ddefnyddio Teams i gysylltu â nhw, gan fod Teams yn broses llai ffurfiol. Pwysleisiodd Louise Foley fod llawer o fyfyrwyr yn brin o amser oherwydd gweithio oriau hir, cymudo, a gweithio ar eu traethawd hir. Awgrymodd Amanda Tonks godi'r mater hwn gyda SSP a dywedodd y bydd hi'n ei godi drwy'r DLT.

O ran y parcio yng Ngorllewin Parc y Mynydd Bychan, soniodd Amanda Tonks am barcio a theithio am ddim. Dywedodd Louise Foley fod hyn yn dal i gynnwys cerdded am 10 munud neu hyd at 30 munud ar ddiwrnodau rhewllyd. Ychwanegodd Louise Foley, i'r rhai sy'n dod o'r A470, fod y parcio a theithio am ddim yn ychwanegu 30-40 munud ychwanegol at eu taith. Dywedodd Amanda Tonks fod grŵp trafnidiaeth lleoliadau clinigol wedi'i sefydlu, a'u bod nhw'n mynd i wahodd y Person Teithio Cynaliadwy yno. Dywedodd Amanda Tonks y bydd cynlluniau ac atebion yn cael eu trafod unwaith y bydd hi yn y cyfarfod.

	Adborth Cynrychiolwyr: CEMEG

	
Dywedodd Julie Westvik fod problem amserlennu nad yw'r ysgol wedi'i datrys eto. Dywedodd Julie Westvik fod yna ychydig o fodiwlau lle bu tua thair wythnos rhwng y ddarlith gyntaf a'r ail, gan arwain at lawer o fyfyrwyr yn anghofio am y modiwl a gwthio'r holl ddarlithoedd i'r ail semester. Dywedodd Julie Westvik fod hyn hefyd wedi digwydd gyda sesiynau labordy – nid yw myfyrwyr wedi clywed dim am bryd mae labordai’n dechrau nac unrhyw beth am sut maen nhw’n gweithio oherwydd eu bod nhw’n cael eu defnyddio’n bennaf gan fyfyrwyr israddedig ar hyn o bryd.


	Cam Gweithredu/Penderfyniad Allweddol:                                     Pwy:                 Pryd:

	
Awgrymodd Julie Gwilliam anfon e-bost uniongyrchol ati hi a Kath Evans i drafod pa raglenni a modiwlau penodol y mae hyn yn effeithio arnynt, fel y gellir cysylltu â'r ysgol, a datrys y broblem.


	Gofynnodd Micaela Panes i'r mynychwyr a hoffent ofyn unrhyw gwestiynau ynghylch y Cynnig Dyfodol Academaidd.

	
Dywedodd Robert Gossedge, os oes unrhyw bryderon gan fyfyrwyr, ei fod ef a'r Dirprwy Ddeon dros addysg ar gael bore yfory i drafod unrhyw faterion neu gwestiynau.

Gofynnodd Chaney Price a fydd myfyrwyr yn cael eu had-dalu am leoliadau.

Dywedodd Robert Gossedge, os yw hynny'n gost rhaglen, y bydd yn cael ei ad-dalu. Dywedodd Robert Gossedge, os oes unrhyw broblemau ynghylch hyn, y dylent gysylltu ag ef a Micaela, ac y byddan nhw’n ei godi gyda rheolwyr yr ysgol.


	Diweddariadau Staff:

	
Enw Adran/Gwasanaeth: AHSS

· Dywedodd Robert Gossedge eu bod nhw yn y broses o gadarnhau gwybodaeth am y rhaglen. Dywedodd Robert Gossedge fod nifer o newidiadau wedi'u gwneud i'r hyn a hysbysebwyd y llynedd, gan achosi siom i rai myfyrwyr. Dywedodd Robert Gossedge eu bod nhw'n gweithio i wneud rhaglenni mor wydn â phosibl.

Enw Adran/Gwasanaeth: BLS

· Dywedodd Amanda Tonks fod BLS yn yr un broses â AHSS o ran cadarnhau gwybodaeth am y rhaglen, a bod cyfnod estynedig ar gyfer gwybodaeth am y rhaglen eleni. Dywedodd Amanda Tonks fod achos lle mae modiwl ymchwil ar goll o un modiwl, a'u bod nhw'n gweithio i unioni hyn a sicrhau bod popeth yn aros fel y dylai fod.
· Ychwanegodd Amanda Tonks fod gwaith ail-ddilysu a chymeradwyo rhaglenni yn cael ei wneud, yn ogystal â chyfarfod ynghylch y materion seicoleg a godwyd yr wythnos hon.

Enw Adran/Gwasanaeth: PSE

· Dywedodd Julie Gwilliam fod yr un gwaith sy'n cael ei wneud yn AHSS a BLS yn digwydd yn PSE. Dywedodd Julie Gwilliam fod y broses gadarnhau gwybodaeth am y rhaglen fel arfer yn dod i ben ym mis Ebrill/Mai, ond y gallai hyn gael ei ohirio ychydig er mwyn ymateb i ganlyniadau Dyfodol Academaidd.
· Atgyfnerthodd Julie Gwilliam, os bydd myfyrwyr yn poeni am Ddyfodol Academaidd, y dylent gysylltu â systemau cymorth, fel y sesiynau sy'n digwydd ledled y tri choleg, yn ogystal â chysylltu os oes gan unrhyw un syniad ar gyfer cynnig newydd.

Enw Adran/Gwasanaeth: Llais y Myfyrwyr

· Atgoffodd Zoe Hayne y mynychwyr y bydd wythnos pleidleisio etholiadau Undeb y Myfyrwyr yn digwydd rhwng y 24ain a 27ain o Fawrth ac anogodd bawb i bleidleisio.
· Hysbysodd Zoe Hayne y mynychwyr fod yr ESLAs ar ddod ac y bydd y rhestr fer o enwebeion yn cael ei chyhoeddi'n fuan.

Enw Adran/Gwasanaeth: IL Myfyrwyr Ôl-raddedig

· Dywedodd Micaela Panes fod rhai ymgyrchoedd yn rhedeg ar hyn o bryd fel Campws Byd-eang, a ddechreuwyd i ddathlu amrywiaeth ein myfyrwyr ar y campws. 
· Dywedodd Micaela Panes hefyd fod y daith Ôl-raddedig i Gaergrawnt yn digwydd ddydd Sadwrn nesaf ac anogodd y mynychwyr i gymryd rhan os oes ganddynt ddiddordeb.
· Anogodd Micaela Panes bawb hefyd i bleidleisio yn Etholiadau Undeb y Myfyrwyr.


	 Unrhyw Fater Arall 

	
· Dywedodd Shubhankar Ghoshal Roy, yn y cyfarfod diwethaf, iddo sôn fod angen mwy o lefydd parcio beiciau ar gyfer adeilad JOMEC a dywedodd fod diweddariad wedi dod gan y Panel Ôl-raddedig ei bod hi’n debygol y bydd hyn yn cael ei ddatrys, ond y bydd hyn yn digwydd y flwyddyn academaidd nesaf. Gofynnodd Shubhankar Ghoshal Roy a oes ateb uniongyrchol i fyfyrwyr sy'n cael trafferth gyda'r mater hwn ar hyn o bryd.
· Dywedodd Shubhankar Ghoshal Roy fod myfyrwyr JOMEC hefyd yn ei chael hi'n anodd dod o hyd i gyfleoedd lleoliadau penodol i JOMEC yn ystod y dyddiau lleoliadau yn y CSL. Dywedodd Shubhankar Ghoshal Roy fod diwrnod lleoliad penodol ar gyfer JOMEC yn eu hadeilad fis yn ôl a gofynnodd am i hyn gael ei wneud yn amlach. 

· O ran y broblem gyda'r beiciau, dywedodd Sian Lewis eu bod yn gweithio gyda rheolwr yr adeilad ac yn obeithiol y gallant ddatrys y broblem ar gyfer y flwyddyn academaidd nesaf. Dywedodd Sian Lewis eu bod wedi cysylltu â nhw ynghylch unrhyw atebion uniongyrchol y gallant eu cynnig ar gyfer gweddill y flwyddyn academaidd hon a byddant yn postio diweddariad pan fyddant yn derbyn ateb.
· Gofynnodd Robert Gossedge i Shubhankar Ghoshal Roy a oedd wedi codi'r mater o ddiffyg cyfleoedd lleoli yn yr SSP.
· Dywedodd Shubhankar Ghoshal Roy nad yw wedi gwneud hynny eto, a'i fod am wneud hyn.




